
Հիմք ընդունելով <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 5-րդ, 14-րդ հոդվածների պահանջները՝

 Հայաստանի Հանրապետության կառավարությունը ո ր ո շ ու մ է.

1.  Հայաստանի Հանրապետության մշակույթի նախարարության տնօրինության <<Գանձաքար>> կինոթատրոնի 540,9քմ մակերեսով շենքը (այսուհետ՝ գույք) (գտնվելու վայրը՝ Հայաստանի Հանրապետություն, Տավուշի մարզ, Գանձաքարի համայնք,  28 փողոց, թիվ 11) ուղղակի վաճառքի ձևով մասնավորեցնել Հայաստանի Հանրապետության Տավուշի մարզի Գանձաքարի գյուղական համայնքին (այսուհետ՝ գնորդ):

2.   Սահմանել 

1) գույքի` Հայաստանի Հանրապետության կառավարության 1998 թ. մարտի 27- ի N209 որոշմամբ սահմանված կարգով 2013թ. փետրվարի 25- ին գնահատված արժեքը` 12 680 հազ. դրամ.

2) ուղղակի վաճառքի ձևով մասնավորեցման ենթակա գույքի վաճառքի գինը` 1000 դրամ.

3) գնորդին է մասնավորեցվում նաև գույքին սեփականության իրավունքով հատկացված 0,0855 հա մակերեսով հողամասը, գինը` իր կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի, գույքին հատկացված հողամասի կադաստրային արժեքի, ինչպես նաև գույքի արժեքի որոշման համար նախատեսված 165 816 դրամի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել մասնավորեցման պայմանագիր, դրանում նախատեսելով, որ գնորդը պարտավորվում է` 

1) գույքը, որպես մշակութային կենտրոն վերակառուցելու նպատակով 3 տարվա ընթացքում՝ սկսած 2014թ-ից, կատարել 173 մլն. դրամի ներդրումներ, ընդ որում՝
ա. առաջին տարում՝ 113 մլն դրամ,

բ. երկրորդ տարում՝ 40 մլն դրամ,

գ. երրորդ տարում՝ 20 մլն դրամ.

2) գույքն օգտագործել ըստ նշանակության /մշակութային գործընթացին նպաստող գործունեություն իրականացնելու համար/.

3) համայնքի միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը:

4. Վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարել մեկամսյա ժամկետում` Հայաստանի Հանրապետության կառավարությանն առընթեր պետական գույքի կառավարման վարչության անվամբ բացված <<Շենքերի և շինությունների օտարման գործընթացում պետական սեփականություն հանդիսացող հողամասերի օտարումից մուտքեր>> հաշվեհամարին:

ՀՀ կառավարությանն առընթեր պետական գույքի

կառավարման վարչության պետ                                            Ա. Սահակյան

	 <<Գույք մասնավորեցնելու մասին>>

ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ մշակույթի նախարարության <<Գանձաքար>> կինոթատրոնն ընդգրկված է <<Պետական գույքի մասնավորեցման 2001-2003թթ. ծրագրի մասին>> ՀՀ օրենքի մասնավորեցման ենթակա օբյեկտների ցանկում /ծածկագիր՝ 6111/: 

ՀՀ վարչապետին է դիմել ՀՀ Տավուշի մարզի Գանձաքար գյուղական համայնքի ղեկավարը՝ խնդրելով <<Գանձաքար>> կինոթատրոնի շենքը որպես սեփականություն հանձնել Գանձաքար գյուղական համայնքին՝ այն վերանորոգելու և որպես մշակութային օջախ օգտագործելու համար:

Հիմք ընդունելով <<Պետական գույքի մասնավորեցման /սեփականաշնորհման/ մասին>> ՀՀ օրենքը, ինչպես նաև ի կատարումն ՀՀ վարչապետի 30.04.2011թ. թիվ 02/23.11/6849-11,  11.07.2012թ. թիվ 02/24.11/9750 և ՀՀ փոխվարչապետ, տարածքային կառավարման նախարարի 16.07.2010թ. թիվ 01/22/4113-10, 17.10.2011թ. թիվ 01/15/6621-11 հանձնարարականների, կապված գույքի մասնավորեցման խնդրի հետ՝ նախապատրաստվել է <<Գույք մասնավորեցնելու մասին>> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ Տավուշի մարզի Գանձաքար գյուղական համայնքի ղեկավարը 28.06.2012թ. գրությամբ դիմել է ՀՀ վարչապետին՝ խնդրելով տալ համաձայնություն <<Գանձաքար>> կինոթատրոնի շենքը /այսուհետ՝ գույք/ <<Պետական գույքի մասնավորեցման 2001-2003թթ. ծրագրի մասին>> ՀՀ օրենքի մասնավորեցման ենթակա օբյեկտների ցանկից հանելու և ՀՀ մշակույթի նախարարության հաշվեկշռից Գանձաքար գյուղական համայնքի հաշվեկշիռ տեղափոխելու խնդրի վերաբերյալ: Համայնքի ղեկավարը համապատասխան գրությամբ տեղեկացրել է նաև, որ Գանձաքար համայնքը ՀՀ Տավուշի մարզի խոշոր գյուղերից է, ունի մոտ 4000 բնակիչ, սակայն չունի մշակութային օջախ: Նշված գույքը մատնված է եղել անուշադրության և վերջին հինգ տարիներին ավերումից պահպանվել է միայն համայնքի ջանքերով: Միաժամանակ տեղեկացրել է, որ Գանձաքար համայնքի ավագանու որոշմամբ գույքի սպասարկման համար հատկացվել է 855.0քմ հողամաս: Հաշվի առնելով համայնքի բնակիչների համար մշակութային օջախի անհրաժեշտությունը և այն հանգամանքը, որ ՀՀ մշակույթի նախարարությունը չի ունեցել ֆինանսական հնարավորություններ գույքի և հողամասի նկատմամբ իրավունքների պետական գրանցման աշխատանքներն իրականացնելու համար, գործընթացն արագացնելու նպատակով գույքի հողհատկացման և սեփականության իրավունքի նկատմամբ պետական գրանցման աշխատանքներն իրականացվել են համայնքի միջոցների հաշվին:

ՀՀ վարչապետի համապատասխան հանձնարարականին ի պատասխան՝ ՀՀ մշակույթի նախարարությունը պատասխանել է, որ չի առարկում գույքն անհատույց հանձնել համայնքին՝ նկատի ունենալով, որ այն կօտագործվի որպես մշակութային օջախ:

ՀՀ ԿԱ պետական գույքի կառավարման վարչությունը համապատասխան գրություններով տեղեկացրել է, որ գույքն ընդգրկված է պետական գույքի մասնավորեցման ծրագրի ցանկերում և պետք է մասնավորեցվի <Պետական գույքի մասնավորեցման /սեփականաշնորհման/ մասին> ՀՀ օրենքով սահմանված կարգով, համաձայն որի մասնավորեցման սուբյեկտ են հանդիսանում նաև համայնքները և գույքը կարող է մասնավորեցվել համայնքին: Միաժամանակ համապատասխան գրությամբ վարչությունը դիմել է ՀՀ Տավուշի մարզի Գանձաքար համայնքի ղեկավարին՝ առաջարկելով գույքը ներկայացնել մասնավորեցման ՀՀ օրենսդրությամբ սահմանված կարգով. ՀՀ մշակույթի նախարարության կողմից ներկայացված գույքի գնահատման համար անհրաժեշտ ելակետային տվյալների փաթեթի հիման վրա կատարել գույքի գնահատում և մասնավորեցնել Գանձաքարի համայնքին խորհրդանշական /1000 դրամ/ գումարով՝ շենքը վերանորոգելու /ներդրումներ կատարելու/ և որպես մշակութային կենտրոն օգտագործելու պայմանով, ինչի մասին տեղեկացրել է նաև ՀՀ կառավարությանը: Ի պատասխան վերոնշյալ գրության՝ վարչություն է դիմել ՀՀ Տավուշի մարզպետը՝ կից ներկայացնելով Գանձաքարի համայնքի ղեկավարի 27.11.2012թ. գրությունը, որով համայնքը ներկայացրել է գույքը որպես մշակութային օջախ օգտագործելու համար առաջիկա 3 տարիների կտրվածքով գույքի վերանորոգման ներդրումային առաջարկ: 

Կատարվելիք վերանորոգման աշխատանքների ներդրումների չափը նախատեսվում է 173 մլն դրամ /2013թ.՝  113 մլն դրամ, 2014թ.՝ 40մլն դրամ, 2015թ.՝ 20 մլն դրամ/:

Ելնելով վերոգրյալից՝ առաջարկվում է գույքը մասնավորեցնել Գանձաքար գյուղական համայնքին սիմվոլիկ՝ 1000 դրամ արժեքով՝ նախագծում նախատեսելով, որ շենքը պետք է վերանորոգվի, որի համար գնորդը պետք է ներդնի 173 մլն դրամ, և այն պետք է օգտագործվի ըստ նշանակության /մշակութային գործընթացին նպաստող գործունեություն իրականացնելու համար/:

	3.
	Տվյալ բնագավառում իրականացվող քաղաքականությունը 

	
	Համայնքներում մշակութային կյանքի ակտիվացմանը նպաստելը: 

	4
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է, գույքի՝ մշակութային գործընթացին նպաստող գործունեություն իրականացնելու համար օգտագործումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6
	Ակնկալվող արդյունքը

	
	Գույքի վիճակի բարելավում: 

	
	

	2.  Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Գույք մասնավորեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական բյուջեի եկամուտների էական ավելացում չի նախատեսվում: 

	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------

	Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------

	Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված
փոփոխությունները

	ՀՀ ֆինանսների նախարարություն 
	12.07.2013թ. թիվ 1/9.2/9855-13
	Նախագծի վերաբերյալ դիտողություններ և առաջարկություններ չկան
	-
	-

	ՀՀ ԿԱ ԱԳԿ պետական կոմիտե
	19.07.2013թ. Ե/7.2/4527-13
	Նախագծի վերաբերյալ դիտողություններ և առաջարկություններ չկան
	-
	-

	ՀՀ արդարադատության նախարարություն
	31.07.2013թ. թիվ 02/4438-13
	Նախագծի վերաբերյալ դիտողություններ և առաջարկություններ չկան
	-
	-


ՀՀ կառավարությանն առընթեր պետական գույքի
կառավարման վարչության պետ                                            Ա. Սահակյան



















